
Annwyl Jayne, 
 
Yn ystod 2023 cynhaliodd y Pwyllgor Plant, Pobl Ifanc ac Addysg ymchwiliad i Gymorth 
Iechyd Meddwl mewn Addysg Uwch. Roedd yr adroddiad terfynol (Mawrth 2023) yn 
argymell, ymhlith pethau eraill: 
 

‘Bod Llywodraeth Cymru yn rhoi i ni wybodaeth reolaidd ac unrhyw ddata sydd ar 
gael am gyflwyno’r dull system gyfan yn maes addysg ôl-16. Dylid darparu’r 
wybodaeth hon ddwywaith y flwyddyn a dylai roi i ni’r wybodaeth i ddeall yr effaith y 
mae cyflwyno’r system yn ei chael ar les emosiynol a meddyliol plant a phobl ifanc, 
yn ogystal â’r graddau y mae’n magu gwydnwch'.   

 
Ar 26 Mai, anfonwyd ymateb gennym, gan nodi ein bod wedi cytuno ar ein trefniadau 
llywodraethu ac adrodd mewn perthynas â Dull Ysgol Gyfan ar gyfer Llesiant Emosiynol a 
Meddyliol, agwedd addysg y dull gweithredu system gyfan NYTH/NEST ehangach.   
 
Roedd ein hymateb hefyd yn nodi y byddem yn darparu un adroddiad blynyddol (yn 
cwmpasu'r flwyddyn academaidd) tua diwedd 2023, dechrau 2024 ac rydym yn falch o 
ddweud bod yr adroddiad cyntaf o'r fath ynghlwm wrth y llythyr hwn. Mae'r adroddiad yn 
adeiladu ar yr wybodaeth a ddarparwyd yn y llythyr gan y Dirprwy Weinidog Iechyd Meddwl 
a Llesiant mewn ymateb i'ch llythyr dyddiedig 15 Medi ynghylch cyflwyno, gweithredu a 
rhwystrau rhag symud ymlaen at Ddull Ysgol Gyfan. Fodd bynnag, mae darparu 
gwybodaeth yn ôl blwyddyn academaidd wedi bod yn anodd oherwydd gwahanol 
amserlenni a ddefnyddir wrth adrodd agweddau ar ein gwaith, rhywbeth y byddwn yn ceisio 
ei gysoni ar gyfer y dyfodol.   

Gobeithiwn y bydd yr adroddiad yn fuddiol ac yn ddefnyddiol i'ch gwaith parhaus mewn 
perthynas â llesiant emosiynol a meddyliol plant a phobl ifanc. 
 
Yn gywir, 
 
 

                                                                            
 
 
 
Jeremy Miles AS/MS                                       Lynne Neagle AS/MS 
Gweinidog y Gymraeg ac Addysg                       Y Dirprwy Weinidog Iechyd Meddwl a  
Minister for Education and                                 Llesiant 
Welsh Language                                            Deputy Minister for Mental Health and  

          Wellbeing 

Diweddariad ar y Dull Ysgol Gyfan ar gyfer Llesiant Emosiynol a Meddyliol ar 
gyfer  

Y Pwyllgor Plant, Pobl Ifanc ac Addysg 
 
Cyflwyniad  
 
Ym mis Mawrth 2021, cyhoeddodd Llywodraeth Cymru y canllawiau statudol, 
Fframwaith ar Sefydlu Dull Ysgol Gyfan ar gyfer Llesiant Emosiynol a Meddyliol1 (y 
Dull Ysgol Gyfan), yn erbyn cefndir pandemig COVID-19.  Ers hynny, credwn ein 
bod wedi gwneud cynnydd cyson i roi gofynion y canllawiau ar waith.  Cafodd y 
broses gychwynnol o roi'r gofynion ar waith ei llesteirio gan bandemig COVID-19 a'r 
gwaith o adfer ar ei ôl, pan oedd adnoddau ysgolion a thimau iechyd y cyhoedd lleol 
yn canolbwyntio ar reoli lledaeniad y feirws a sicrhau parhad dysgu yn ystod 
blwyddyn academaidd 2021/22.  Cyflymodd y broses weithredu yn ystod blwyddyn 
academaidd 2022/23 ac mae'n parhau i wella.  Cafodd y pandemig effaith andwyol 
ar lesiant plant a phobl ifanc a hefyd ar allu gwasanaethau i adfer a rheoli'r ôl-
groniad o unigolion yr oedd angen cymorth arnynt. Hefyd, mae cost ddilynol yr 
argyfwng costau byw bellach yn effeithio ar lesiant plant a phobl ifanc; ac rydym yn 
ymwybodol o'r effaith y gall tlodi ei chael ar lesiant emosiynol unigolion, teuluoedd a 
chymunedau ehangach.   
 
Trefniadau llywodraethu 
 
Fel y nodwyd yn llythyr y Dirprwy Weinidog Iechyd Meddwl a Llesiant at Gadeirydd y 
Pwyllgor Plant, Pobl Ifanc ac Addysg ar 9 Tachwedd, mae gan Lywodraeth Cymru 
drefniadau llywodraethu ac adrodd ar waith ar gyfer y Dull Ysgol Gyfan, gyda Bwrdd 
Trosolwg a Chyflawni, wedi'i gynnull ar y cyd gan Weinidog y Gymraeg ac Addysg 
a'r Dirprwy Weinidog.  
 
Mae'r Bwrdd yn cwrdd bob tymor (cynhelir y cyfarfod nesaf ar 21 Chwefror) gan 
ganolbwyntio'n benodol ar graffu a herio (bydd cyfarfod mis Chwefror yn ystyried 
gwaith y ffrwd waith cwnsela mewn ysgolion) er mwyn sicrhau bod ein Fframwaith a'r 
gwaith cysylltiedig yn cael eu rhoi ar waith mewn modd cyson ac effeithiol. 
 
O dan y Bwrdd ,mae saith ffrwd waith yn adrodd ar y gweithgareddau allweddol sy'n 
ofynnol i gyflawni ein hamcanion llesiant yn llwyddiannus, sef: 
 

• rhoi'r Fframwaith ar waith;  

• cyflwyno gwasanaeth mewngymorth i ysgolion CAMHS;  

• ehangu a gwella'r ddarpariaeth cwnsela mewn ysgolion;  

• llesiant a hyfforddiant y gweithlu addysg;  

• grŵp addysg cyfan, sy'n ystyried llesiant ar draws y sector cyfan o'r cyfnod 
sylfaen i addysg uwchradd;  

• grŵp cyfeirio rhanddeiliaid sy'n ystyried materion fel adnoddau, monitro a 
gwerthuso;   

• ein Grŵp Rhanddeiliad Ieuenctid Cenedlaethol sy'n sicrhau bod llais plant a 
phobl ifanc yn llywio gweithgarwch. 

 
1 WG42005 (llyw.cymru)  

https://www.llyw.cymru/sites/default/files/publications/2021-03/fframwaith-ar-sefydlu-dull-ysgol-gyfan-ar-gyfer-llesiant-emosiynol-a-meddyliol.pdf

Cyflwyno'r Dull Ysgol Gyfan  
 

1. Rhoi'r Fframwaith ar waith 
 
Fel y nodwyd yn ymateb Llywodraeth Cymru i lythyr Cadeirydd y Pwyllgor Plant, 
Pobl Ifanc ac Addysg ar 15 Medi, rydym wedi darparu £670,000 yn 2023-24 i 
gefnogi'r broses o roi'r canllawiau statudol ar waith. Mae hyn wedi galluogi Iechyd 
Cyhoeddus Cymru i recriwtio saith cydlynydd gweithredu (cyfwerth ag amser llawn), 
gan weithio yn rhanbarthau'r saith bwrdd iechyd ac ochr yn ochr â Rhwydwaith 
Cynlluniau Ysgolion Hybu Iechyd Cymru (WNHPSS).  
 
Mae'r cynnydd a wnaed i roi'r Fframwaith ar waith mewn ysgolion a gynhelir yng 
Nghymru yn parhau i wella, yn enwedig ymysg ysgolion â dysgwyr oedran 
uwchradd.  
 
Mae pob un o'r byrddau iechyd wedi nodi bod 100 y cant o'r ysgolion a gynhelir yn 
eu hardal yn ymwybodol o'r canllawiau statudol ac wedi cael cynnig cymorth gan 
Gydlynwyr Gweithredu neu Gydlynwyr WNHPSS i fynd ati i'w roi ar waith. Ar 23 
Tachwedd 2023, mae 95 y cant o'r ysgolion uwchradd a gynhelir wedi ymgysylltu â 
Chydlynwyr, gan fynd i sesiwn friffio er mwyn deall y broses o gynnal 
hunanwerthusiadau o leiaf. Mae hyn yn cynnwys defnyddio pecyn cymorth safonol a 
ddatblygwyd gan Iechyd Cyhoeddus Cymru sy'n helpu'r ysgol i asesu cryfderau, 
gwendidau ac ymgysylltu â chymuned yr ysgol i ddatblygu cynllun gweithredu o 
gryfderau a meysydd i'w gwella mewn perthynas â gweithredu (cofnodwyd fel “wedi 
ymrwymo”), y mae'r mwyafrif ohonynt wedi dechrau eu hunanwerthusiad.  Mae hyn 
yn cynrychioli cynnydd sylweddol dros flwyddyn academaidd 2022/23, gyda'r broses 
gyflwyno yn parhau i wella yn nhymor yr hydref (gweler tabl 1) 
 
Ym mis Medi 2022, roedd 15 y cant o'r holl ysgolion a 31 y cant o'r ysgolion 
uwchradd yn cynnal hunanwerthusiadau ac roedd gan 6 y cant o'r holl ysgolion a 12 
y cant o'r ysgolion uwchradd gynlluniau gweithredu i fynd i'r afael â meysydd i'w 
gwella. Ers mis Tachwedd 2023, mae 59 y cant o'r holl ysgolion ac 82 y cant o'r 
ysgolion uwchradd yn cynnal hunanwerthusiadau ac mae gan 33 y cant o'r holl 
ysgolion a 57 y cant o'r ysgolion uwchradd gynlluniau gweithredu ar waith.  
 
Tabl 1 

 Medi 2022 Gorffennaf 2023  Tachwedd 2023 

Math o 
ysgol 

Wedi 
cysyllt

u
[1] 

Wedi 
dechrau 

hunanwer

thuso
[2] 

Cynllu
niau 

gweit
hredu

[3] 

Wedi 
cysyllt

u 

Wedi 
dechrau 
hunanwe

rthuso 

Cynll
uniau 
gweit
hredu 

Wedi 
cysyll

tu 

Dechr
au 

huna
nwert
huso 

Cynlluni
o 

camau 
gweithr

edu 

Cynradd 
18% 

(220) 

12% 

(141) 

5% 

(55) 

59% 

(731) 

48% 

(579) 

24% 

(285) 

66% 
(795) 

 

54% 

(650) 

28% 

(341) 

Uwchradd 
48% 
(99) 

31% 
(45) 

12% 
(24) 

86% 
(176) 

73% 
(150) 

46% 
(94) 

95% 
(195) 

82% 
(168) 

57% 
(116) 

https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftn1
https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftn2
https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftn3


3 
 

Ysgolion 
Arbennig 
ac UCDau 

34% 
(21) 

31% 
(19) 

15% 
(9) 

77% 
(48) 

73% 
(45) 

47% 
(29) 

86% 
(53) 

86% 
(53) 

60% 
(37) 

Pob ysgol 
23% 
(340) 

15% 
(223) 

6% 
(88) 

63% 
(951) 

52% 
(774) 

28% 
(408) 

71% 
(1045

) 

59% 
(868) 

33% 
(494) 

[1] Wedi ymrwymo – mae'r ysgolion wedi cymryd rhan mewn sesiwn friffio gyda Chydlynwyr Gweithredu/Cydlynwyr 

WNHPSS ac wedi nodi eu bwriad i ddechrau hunanwerthuso o leiaf. 
[2] Hunanwerthuso – mae'r ysgolion wedi dechrau eu hunanwerthusiad o gryfderau ac anghenion yn erbyn Fframwaith 
Llywodraeth Cymru neu wedi'i gwblhau 
[3] Cynlluniau gweithredu – mae gan yr ysgolion gynlluniau gweithredu ar waith ar gyfer gwella yn erbyn blaenoriaethau a 
nodwyd yn eu hunanwerthusiad 
 
Er bod dangosyddion perfformiad ar gyfer rhoi'r Dull Ysgol Gyfan ar waith yn parhau 
i wella, rhoddir blaenoriaeth i fynd i'r afael ag amrywiadau o ran ymgysylltu rhwng 
meysydd awdurdodau lleol. Eir i'r afael â hyn ochr yn ochr â chynnal momentwm 
gydag ysgolion yr ymgysylltwyd â nhw eisoes er mwyn sicrhau eu bod yn rhoi camau 
gweithredu ar gyfer gwella ar waith yn eu Cynlluniau Datblygu Ysgol. Blaenoriaeth 
arall yw atgyfnerthu'r broses o sicrhau cysondeb rhwng y Dull Ysgol Gyfan a 
gweithgareddau Mewngymorth i ysgolion CAMHS, gan alluogi ysgolion i wella 
cymorth ar gyfer y plant a'r bobl ifanc hynny nad ydynt yn cyrraedd y trothwy ar gyfer 
CAMHS arbenigol. 
 
Rydym am i'r momentwm barhau a chododd Gweinidog y Gymraeg ac Addysg a'r 
Dirprwy Weinidog Iechyd Meddwl a Llesiant y pwynt hwn gydag Iechyd Cyhoeddus 
Cymru yn ystod eu cyfarfod ym mis Medi 2023. Mae Iechyd Cyhoeddus Cymru wedi 
pennu uchelgais y bydd 80 y cant o ysgolion â dysgwyr oedran uwchradd wedi nodi 
camau gweithredu yn eu Cynlluniau Datblygu Ysgol erbyn mis Mawrth 2024, gan 
gynyddu i 90 y cant o leiaf erbyn mis Mawrth 2025.   
 

2. Arolwg o ysgolion 
 
Cynhaliodd Llywodraeth Cymru arolwg o arweinwyr ysgolion ac ymarferwyr yn 
nhymor yr haf 2023 er mwyn deall cynnydd ysgolion a lleoliadau addysg wrth 
ddatblygu a chyflawni eu Dull Ysgol Gyfan yn eu lleoliadau dysgu.  Roedd yr arolwg 
yn gwahodd ymatebion gan arweinwyr ysgolion (aelod o uwch-dîm rheoli'r ysgol gan 
gynnwys penaethiaid, penaethiaid cynorthwyol, neu ddirprwy benaethiaid) ac 
arweinwyr llesiant ar ran eu lleoliadau dysgu.  Nodau ymchwil yr arolwg oedd: 
 

• Mapio cynnydd ysgolion wrth ddatblygu eu Dull Ysgol Gyfan a'i roi ar 
waith,  

• Archwilio maint y cymorth y mae ysgolion wedi ei gael i ddatblygu eu dull 
a'i roi ar waith, 

• Archwilio defnydd ysgolion o adnoddau perthnasol, 

• Deall i ba raddau y mae cynnydd ysgolion, ynghyd â'r cymorth y maent 
wedi ei gael a'u defnydd o adnoddau, yn amrywio yn seiliedig ar 
nodweddion yr ysgolion.  

 
Cafwyd cyfanswm o 152 o ymatebion, er bod rhai ysgolion wedi cyflwyno mwy nag 
un ffurflen, a chafwyd ymatebion gan gyfanswm o 136 (9 y cant) o ysgolion. 

https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftnref1
https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftnref2
https://ukc-word-edit.officeapps.live.com/we/wordeditorframe.aspx?ui=en&rs=en%2DUS&wopisrc=https%3A%2F%2Fnhswales365-my.sharepoint.com%2Fpersonal%2Femily_vandeventer_wales_nhs_uk%2F_vti_bin%2Fwopi.ashx%2Ffiles%2F3e31e11cdb55405b90beaa3f0f74ff83&wdenableroaming=1&mscc=1&wdodb=1&hid=F996EEA0-9073-7000-9F05-9D471B53EA34&wdorigin=Other&jsapi=1&jsapiver=v1&newsession=1&corrid=34e55d8e-b017-4ffc-abf5-966e4741541f&usid=34e55d8e-b017-4ffc-abf5-966e4741541f&sftc=1&cac=1&mtf=1&sfp=1&instantedit=1&wopicomplete=1&wdredirectionreason=Unified_SingleFlush&rct=Normal&ctp=LeastProtected#_ftnref3

Cyhoeddwyd y canfyddiadau fel bwletin Ymchwil Gymdeithasol y Llywodraeth ar 16 
Tachwedd 20232.   
 
Ar y cyfan, nododd yr ymatebwyr fod eu hysgolion ar gamau amrywiol o'r broses o 
ddatblygu eu dull ysgol gyfan, gydag ysgolion cynradd ac uwchradd yn nodi amlaf eu 
bod wedi cyrraedd y cam cynllunio camau gweithredu (ychydig yn llai nag un o bob 
tair ysgol gynradd ac un o bob tair ysgol uwchradd), ac yna'r cam gwelliant parhaus 
a'r cam gweithredu (tua un o bob pum ysgol gynradd ac uwchradd ar gyfer y ddau 
gam).  Nododd grŵp bach o ysgolion (5 y cant) nad oeddent wedi dechrau datblygu 
eu dull ysgol gyfan. 
 
Nododd ychydig yn llai na hanner yr ysgolion (47 y cant) fod eu Cydlynydd 
Gweithredu penodedig neu eu WNHPSS lleol wedi cysylltu â nhw i'w helpu i 
ddatblygu eu dull unwaith y tymor neu'n amlach, er bod cyfran uwch o'r ysgolion 
uwchradd wedi nodi eu bod wedi cael cymorth amlach o gymharu ag ysgolion 
cynradd (tua dwy o bob tair ysgol uwchradd o gymharu â dwy o bob pum ysgol 
gynradd). O ran yr ymatebwyr y cysylltwyd â nhw, nododd tri chwarter (75 y cant) eu 
bod yn ‘Eithaf bodlon’ neu'n ‘Fodlon iawn’ ar ansawdd eu cymorth, nododd 13 y cant 
eu bod yn fodlon ‘I raddau’, a nododd 4 y cant eu bod ‘Ddim yn fodlon o gwbl’. 
 
Nododd y rhan fwyaf o'r ymatebwyr (86 y cant) fod eu hysgol wedi defnyddio'r 
fframwaith statudol i ryw raddau, ond nododd 10 y cant o'r ymatebwyr nad oeddent 
yn ymwybodol o'r fframwaith.   Ymysg yr ysgolion a oedd wedi defnyddio'r 
fframwaith, roedd ymatebwyr o ysgolion uwchradd ychydig yn fwy tebygol o nodi bod 
y fframwaith yn ‘Ddefnyddiol iawn’ neu'n ‘Eithaf defnyddiol’. 
 
 
Bwriedir gwneud rhagor o waith gydag arweinwyr ysgolion ac ymarferwyr, drwy 
gyfweliadau a grwpiau ffocws er mwyn archwilio rhai o'r materion a gododd o'r 
arolwg ymhellach. Bydd y gwaith hwn yn mynd rhagddo yn ystod 2024. 
 

3. Rhaglen Mewngymorth i Ysgolion CAMHS 
 
Mae gwasanaeth Mewngymorth i Ysgolion CAMHS, lle mae ymarferwyr iechyd 
meddwl a llesiant penodedig mewn ysgolion yn cynnig ymgynghoriad, cyswllt, 
cyngor a hyfforddiant i staff yr ysgol, yn dal i fod yn elfen bwysig o'n rhaglen waith ar 
gyfer y Dull Ysgol Gyfan.  Yn ystod 2023-24, rydym yn darparu mwy na £5m i 
gefnogi'r gwasanaeth mewn byrddau iechyd lleol.   
 
Ar hyn o bryd, mae 136 o ymarferwyr cyfwerth ag amser llawn wedi'u rhannu ymysg 
y timau. Mae pob tîm wedi meithrin hunaniaeth gref gyda'i ysgolion a'i bartneriaid, yn 
meddu ar wybodaeth leol fanwl (mewn perthynas â gwasanaethau lleol, ysgolion a 
darpariaeth trydydd sector) ac yn gweithio i ddylanwadu ar ddiwylliant ysgolion a 
sefydliadau partner a'u ffyrdd o weithio.  
 
Mae Llywodraeth Cymru yn ariannu Iechyd Cyhoeddus Cymru i oruchwylio a 
chydlynu'r gwasanaeth Mewngymorth yn genedlaethol, ac mae Iechyd Cyhoeddus 

 
2Dull Gweithredu Ysgol Gyfan ar gyfer Llesiant Emosiynol a Meddyliol: Bwletin ymchwil (llyw.cymru) 

https://www.llyw.cymru/sites/default/files/statistics-and-research/2023-11/dull-ysgol-gyfan-ar-gyfer-llesiant-emosiynol-a-meddyliol-bwletin-ymchwil.pdf

Cymru wedi nodi themâu cyffredin yn nhimau Mewngymorth CAMHS o ran ‘sut mae'r 
gwasanaeth yn gweithio’ ledled y wlad, sef:  

• cydweithio ag eraill,  

• dull perthynol,  

• galluogi ysgolion,  

• arweinyddiaeth gref,  

• ategu gwasanaethau eraill,  

• mynd i'r afael â systemau o amgylch y plentyn.  
 
Hefyd, y themâu cyffredin o ran ‘beth mae'r gwasanaeth yn ei wneud’ yw:  

• uwchsgilio staff yr ysgol,  

• datrys problemau mewn modd creadigol yn yr ysgol,  

• dylanwadu ar y diwylliant a systemau,  

• bod yn ddeallus yn lleol,  

• pontio gwasanaethau,  

• atal sefyllfaoedd rhag gwaethygu 

• Normaleiddio (gan gynnwys lleihau stigma).  
 
Dyma ganfyddiadau cychwynnol dadansoddiad Iechyd Cyhoeddus Cymru o'r 
ymgysylltu â thimau mewngymorth a chaiff y themâu hyn eu dilysu ymhellach dros yr 
ychydig fisoedd nesaf er mwyn llywio naratif terfynol yr hyn a gynigir ledled Cymru. 
 
Hefyd, bydd Iechyd Cyhoeddus Cymru, ynghyd â Llywodraeth Cymru a phartneriaid, 
yn paratoi Adroddiad Dysgu Mewngymorth CAMHS (i'w gyhoeddi yn ystod hydref 
2024). Nod yr adroddiad hwn yw nodi gwaith Mewngymorth CAMHS hyd yma, 
adolygu'r ddamcaniaeth newid bresennol, adolygu dulliau casglu data ac adrodd ar 
werth/effaith y gwasanaeth hwn yn gyfnewid am y buddsoddiad gydag argymhellion.   
 
Mae Iechyd Cyhoeddus Cymru yn dwyn arweinwyr clinigol ac arweinwyr tîm ynghyd 
o bob un o'r gwasanaethau Mewngymorth ar gyfer cyfleoedd rhwydweithio 
trawsranbarthol rheolaidd, er mwyn rhannu arferion da ac adolygu a gwella data 
monitro a gasglwyd gan dimau lleol, gan gynnwys atgyfnerthu data ar effaith a 
gasglwyd yn lleol.  
 
Hefyd, adroddir ar wasanaethau Mewngymorth CAMHS unigol yn uniongyrchol i 
Lywodraeth Cymru fel rhan o Fframwaith Perfformiad y GIG.  Adroddir ar gynnydd 
ddwywaith y flwyddyn ym mis Hydref (gan gwmpasu'r cyfnod rhwng mis Ebrill a mis 
Medi) a mis Ebrill (gan gwmpasu'r cyfnod blaenorol rhwng mis Hydref a diwedd mis 
Mawrth).  Mae'r wybodaeth a gyflwynir yn amrywiol ac yn gwneud cymariaethau ar 
draws meysydd anodd gan ddarparu amrywiaeth o wybodaeth ansoddol a meintiol.  
Y flaenoriaeth ar gyfer y misoedd i ddod yw gweithio gydag Iechyd Cyhoeddus 
Cymru a byrddau iechyd i adolygu'r broses o gasglu data a safoni'r amrywiaeth o 
wybodaeth a ddarperir er mwyn cysoni a chymharu.  Rydym yn gobeithio y gellir 
cwblhau'r gwaith hwn er mwyn llywio cyfnod adrodd mis Hydref 2024.   
 
Hefyd, un o brif argymhellion yr adolygiad CAHMS a gynhaliwyd gan y Tîm 
Perfformiad a Sicrwydd oedd adolygu'r canllawiau presennol a datblygu manyleb 
gwasanaeth CAMHS ar gyfer Cymru a fydd yn helpu i sicrhau mynediad teg, mesur 
ansawdd a chanlyniadau a lleihau amrywiadau.  Mae Gweithrediaeth y GIG wedi 

gweithio gyda nifer o bartneriaid, gan gynnwys clinigwyr, rheolwyr, sefydliadau yn y 
trydydd sector, rhieni a gofalwyr, i ddatblygu dogfen sy'n cyd-fynd â deddfwriaeth, 
canllawiau clinigol a blaenoriaethau cenedlaethol.  Mae'r ddogfen hon yn destun 
ymgynghoriad â swyddogion Llywodraeth Cymru a phartneriaid, gan gynnwys y 
Byrddau Iechyd, ar hyn o bryd a bydd yn cynnwys y gwasanaeth Mewngymorth o 
fewn ei chwmpas. 
 
Er gwaethaf y broses adrodd anghyson hyd yma, mae'r cyfnod adrodd diwethaf wedi 
dangos y cynnydd canlynol ar draws y byrddau iechyd.   
 
BIPAB – Mae'r mwyafrif o ysgolion yng Ngwent wedi ymgysylltu â'r gwasanaeth 
mewngymorth drwy ymgynghori, gwaith grŵp a hyfforddiant. Dim ond ychydig o 
ysgolion cynradd a darpariaethau amgen nad ydynt wedi ymgysylltu o gwbl, ond 
anfonwyd gwybodaeth atynt.   
 
Mae slotiau bob pythefnos wedi'u neilltuo i ysgolion uwchradd ar gyfer ymgynghori 
ac mae slotiau misol ar gael i ysgolion cynradd a darpariaethau amgen. Rhwng mis 
Medi 2022 a mis Gorffennaf 2023, cwblhaodd BIPAB 3,116 o ymgynghoriadau ym 
mhob ysgol. Cynigiwyd 2,033 o sesiynau grŵp i bobl ifanc mewn ysgolion uwchradd. 
Cafodd 1,418 o staff hyfforddiant ar-lein a chafodd 92 o ysgolion hyfforddiant wyneb 
yn wyneb. 
 
BIPBC – Ar y cyd â Chyfarwyddwr Addysg Sir Ddinbych a Phrif Swyddog Addysg 
Conwy, darparwyd cymorth ariannol i hyrwyddo Arweinyddiaeth Dosturiol yng 
nghynadleddau penaethiaid y ddwy sir ym mis Mehefin 2023 a'r broses o gyflwyno 
rhaglen FRIENDS Resilience yn y ddwy sir.  Mae tîm y Dwyrain yn darparu cymorth i 
ddatblygu gwasanaeth Mewngymorth meddygon teulu yn Wrecsam/Sir y Fflint, 
gyda'r nod o'i ddatblygu gydag Ymarferwyr Llesiant Teulu meddygon teulu.  Mae 
Rheolwr y Gwasanaeth Clinigol a'r Uwch-ymarferwyr Iechyd meddwl Addysg wedi 
cwrdd â holl Swyddogion Addysg yr ALl i hyrwyddo'r gwasanaeth.   
 
BIPCTM - Mae SHINE (Mewngymorth CAMHS) wedi gweithio'n agos gydag 
arweinwyr gweithredu'r Dull Ysgol Gyfan i roi rhaglen beilot ar waith. Mae SHINE 
wedi cwblhau'r cam cyntaf mewn mwy na 50 o ysgolion.  Mae tîm Shine wedi trefnu 
gweithdai cyd-gynhyrchu amlasiantaethol rheolaidd ym mhob ardal leol.  Mae 
fforymau amlasiantaethol bellach ar waith yn yr ardaloedd gyda lefelau ymgysylltu 
da.  Mae'r gwasanaeth Mewngymorth wedi darparu mewnbwn sylweddol i tua 80-85 
y cant o'r ysgolion yng Nghwm Taf Morgannwg. 
 
BIPHDd – Mae'r grŵp llywio amlasiantaethol wedi'i sefydlu'n dda ers 2021, cynhelir 
cyfarfodydd chwarterol ac mae'r aelodau'n cynnwys cynrychiolwyr o bob grŵp 
rhanddeiliaid gan gynnwys partneriaid ALl, SACDA ADY, arweinwyr gweithredu'r Dull 
Ysgol Gyfan a staff ysgolion.  Mae'r Bwrdd Iechyd Lleol yn parhau i ymgysylltu â'r 
grwpiau blaenoriaeth/partneriaid perthnasol gan gynnwys Cydlynwyr ADY, Fforymau 
Penaethiaid a'r Grŵp Iechyd a Llesiant Emosiynol. Mae Arweinwyr Tîm yn parhau i 
fynychu cyfarfodydd TAPPAS (y tîm o amgylch y disgybl, y rhiant a'r lleoliad) ar gyfer 
pob ysgol uwchradd er mwyn cynnig cyngor a chymorth.  Mae cysylltiadau da wedi'u 
meithrin â Mind ac Adferiad ar eu prosiectau Noddfa Plant a Phobl Ifanc. 

Bwrdd Iechyd Addysgu Powys – Mae'r Gwasanaeth yn parhau i ddatblygu ac mae 
wedi gweld newidiadau mewn staff a heriau oherwydd absenoldeb staff, a all fod 
wedi effeithio ar gydberthnasau ag ysgolion, ond rhoddwyd blaenoriaeth i waith 
ymgynghori ac nid effeithiwyd ar yr ymateb i atgyfeiriadau na pherfformiad o ran 
amserlenni. 
 
Mae'r staff yn cysylltu ag ysgolion ddwywaith o leiaf mewn hanner tymor ysgol ac 
mae wedi meithrin cydberthnasau ag ysgolion penodedig a rhanddeiliaid allweddol, 
gan gynnig hyfforddiant staff, dysgu dysgwyr ac ymgynghoriad. Mae gan y 
Gwasanaeth rif ffôn a chyfeiriad e-bost canolog, felly gall ysgolion gysylltu ag aelod 
o'r tîm yn ystod oriau swyddfa, a cheir hefyd gyfrif Twitter/X i rannu gwybodaeth 
berthnasol am iechyd a llesiant emosiynol mewn ysgolion.  Caiff calendr llesiant 
blynyddol Powys ei ddatblygu a'i rannu ag ysgolion. 
 
BIPBA – Cymryd rhan yn y Fforwm Iechyd a Llesiant Emosiynol misol, sef cyfarfod 
sy'n galluogi nifer o asiantaethau o gymunedau ysgolion i gasglu a rhannu statws 
presennol eu gwasanaethau.  Er mwyn meithrin cydberthnasau, gwahoddodd y 
Bwrdd Iechyd Lleol bennaeth ac arweinydd cwnsela mewn ysgolion i fod yn rhan o'r 
panel cyfweld ar gyfer arweinydd tîm Mewngymorth.  
 
Mynychu cyfarfodydd â phenaethiaid ysgolion cynradd ac ymgysylltu ag arweinwyr 
llesiant mewn Ysgolion Uwchradd yn rheolaidd.  Teilwra rhaglenni hyfforddiant i 
ddiwallu anghenion penodol yr ysgol a chyfrannu'n weithredol at raglen hyfforddi'r 
AALl.  Cymryd rhan weithredol mewn digwyddiadau fel Dydd Mercher Llesiant a 
gweithdai i rieni er mwyn annog sgyrsiau am iechyd meddwl. Defnyddio'r cyfryngau 
cymdeithasol, dosbarthu cylchlythyrau tymhorol ac anfon holiaduron blynyddol at 
ysgolion. 
 

BIPCF – Mae'r arweinydd clinigol Mewngymorth wedi parhau i ymgysylltu â 
phartneriaid rhanbarthol. Dros y flwyddyn ddiwethaf, sefydlwyd cyfarfod misol â 
Gwasanaethau Addysg Caerdydd er mwyn datblygu'r cynnig llesiant emosiynol 
craidd ar y cyd ar gyfer ysgolion ac archwilio cyfleoedd ar gyfer datblygu partneriaeth 
bellach. Mae'r arweinydd clinigol wedi ymuno â Chyfarfod Arweinwyr Llesiant y Fro 
yn ddiweddar. 
 
Gweithio gyda phartneriaid ALl ac addysg i ddatblygu ffyrdd o feddwl am bynciau 
sy'n berthnasol i ysgolion fel Hunan-niweidio ac Osgoi'r Ysgol ar Sail 
Emosiynol/Osgoi'r Ysgol ar Sail Gorbryder. Dechreuwyd cynnal sgyrsiau ag 
arweinwyr o ysgolion cynradd (drwy gymryd rhan mewn Fforwm Penaethiaid a thrwy 
anfon negeseuon e-bost at ysgolion yn gwahodd cynrychiolwyr i gymryd rhan mewn 
grŵp ffocws) a bwriedir iddynt barhau er mwyn deall anghenion a chymorth.  Anfonir 
cylchlythyr tymhorol at fwy na 500 o ymatebwyr. Mae hyn yn cynnwys y wybodaeth 
ddiweddaraf am waith, newyddion, a manylion datblygiadau mewn gwasanaethau a 
hyfforddiant sydd ar ddod. 
 

4. Y Defnydd o'r Grant Datblygu Disgyblion i gefnogi llesiant 
 
Mae'n ofynnol i Gonsortia Addysg Rhanbarthol / Awdurdodau Lleol gyflwyno Cynllun 
Cymorth i Lywodraeth Cymru yn nodi sut y bydd yn sicrhau y gwneir defnydd 
effeithiol o'r Grant Datblygu Disgyblion yn unol ag wyth maes allweddol Safonau a 

Dyheadau Uchel i Bawb, y mae un ohonynt yn cynnwys Iechyd a Llesiant Plant a 
Phobl Ifanc.  Tynnodd dadansoddiad o'r cymorth a ddarparwyd gan ddefnyddio'r 
Grant Datblygu Disgyblion ar Lesiant yn 2022/23 sylw at gyfraniad allweddol y cyllid 
hwn at gefnogi ein hagenda lesiant.  Gall enghreifftiau o gymorth gynnwys: 
 

Y Gwasanaeth Cyflawni Addysg 
➢ Cafodd pob ysgol grant penodol gan y GCA i ariannu aelod allweddol o'r staff i 

fod yn Arweinydd Llesiant ar gyfer yr ysgol honno.  
➢ Caiff y Dull Ysgol Gyfan ei hyrwyddo ym mhob digwyddiad dysgu proffesiynol. 
➢ Mae dogfen benodol ar gyfer pob ALl wrthi'n cael ei datblygu i'w rhannu â 

phob un o'i ysgolion yn mapio'r hyn a gynigir yn genedlaethol, yn rhanbarthol 
ac yn lleol er mwyn helpu pob ysgol i roi'r Dull Ysgol Gyfan ar waith. 

 
 
Consortiwm Canolbarth y De 

➢ Cwrdd bob mis ag Arweinwyr Gweithredu Iechyd Cyhoeddus Cymru sy'n 
gyfrifol am y rhanbarth i drafod blaenoriaethau allweddol a meysydd ffocws a 
chefnogi pob digwyddiad ymgysylltu'n uniongyrchol ag ysgolion sy'n 
cwmpasu'r tri awdurdod lleol.   

➢ Gweithio gydag Arweinwyr Gweithredu Iechyd Cyhoeddus Cymru i nodi 
cyfleoedd Dysgu Proffesiynol a fyddai'n cefnogi'r Dull Ysgol Gyfan a gwaith 
ehangach ar degwch a llesiant ledled y rhanbarth. 
 
Partneriaeth 

➢ Gweithio gyda'r Timau Cynghorwyr Gwella Ysgolion ym mhob ALl i wella 
dealltwriaeth ac ymwybyddiaeth o'r Dull Ysgol Gyfan a'r cyswllt â'r Grant 
Datblygu Disgyblion er mwyn sicrhau bod proses cynllunio strategol yr ysgol 
yn gadarn ac yn gyson â'r holl ddisgwyliadau. 

 
ALl Castell-nedd Port Talbot 

➢ Mae Swyddogion Cymorth Addysg wedi ymgysylltu a'r holl arweinwyr ysgolion 
i feithrin dealltwriaeth o'r Dull Ysgol Gyfan.  

➢ Mae pob ysgol wedi cymryd rhan mewn dwy sesiwn hyfforddiant ar Becyn 
Cymorth Hunanasesu'r Dull Ysgol Gyfan gydag Iechyd Cyhoeddus Cymru.   

➢ Mae llawer o ysgolion yn parhau i ddefnyddio'r Grant Datblygu Disgyblion i 
gefnogi ymyriadau llesiant, e.e. ELSA, chwarae sy'n seiliedig ar 
gydberthnasau, cwnsela yn yr ysgol. Mae'r Gwasanaeth Cynhwysiant yn 
parhau i ddarparu dysgu proffesiynol a chymorth i ysgolion sy'n cydnabod yr 
angen i gefnogi iechyd a llesiant emosiynol disgyblion. 
 
ALl Ceredigion 

➢ Mae'r mwyafrif o'r ysgolion yn yr awdurdod lleol yn nodi eu bod yn gwario eu 
Grant Datblygu Disgyblion ar iechyd a llesiant ac mae'r mwyafrif o'r ysgolion 
yn nodi mai ar iechyd a llesiant y gwnaethant wario'r mwyafrif o'u Grant 
Datblygu Disgyblion. 
 
ALl Powys 

➢ Caiff y broses o rannu arferion sy'n dod i'r amlwg ei chefnogi gan y defnydd o 
gyllid i sicrhau dull cydlynus. Mae canllawiau clir yn cael eu datblygu i gefnogi 
llesiant pob dysgwr.  Mae gwaith partneriaeth wedi'i ddatblygu'n dda ond 

mae'n cael ei atgyfnerthu ymhellach gydag amrywiaeth o bartneriaid, gan 
gynnwys y Tîm Ysgolion Iach, sy'n cefnogi nifer o leoliadau ac ysgolion.  

 
5. Dysgu a datblygiad proffesiynol 

 
Y peth pwysicaf y gallwn ei wneud i roi'r Dull Ysgol Gyfan ar waith yw uwchsgilio ein 
gweithlu ysgolion. Rydym wrthi'n comisiynu ymateb dysgu proffesiynol a phecyn 
cymorth a fydd yn cefnogi staff addysgu, eu datblygiad a'u dysgu parhaus mewn 
perthynas â'r Dull Ysgol Gyfan.  Yn gysylltiedig â hyn bydd hefyd yn mynd i'r afael â'r 
angen i ddysgu am ddatblygiad plant a niwroamrywiaeth, gan gydnabod y 
rhyngddibyniaethau.  Mae hwn yn newid sylweddol i'r ddarpariaeth dysgu 
proffesiynol a bydd yn cymryd amser i'w datblygu ond mae Llywodraeth Cymru yn 
ymrwymedig i wneud cynnydd cyflym yn y maes hwn oherwydd ei bwysigrwydd i 
ategu ein hymrwymiad i lesiant. 
 
 
 
Effaith y Dull Ysgol Gyfan 
 
Nid yw mesur effaith ein gwaith yn y maes hwn yn syml gan fod llawer o 
ryngddibyniaethau yn effeithio ar lesiant plant a phobl ifanc ac mae'r rhain yn 
digwydd o fewn amgylchedd yr ysgol a thu hwnt.  Nid oes ateb cyflym ac mae'n 
cymryd amser i newid diwylliannau.  Fodd bynnag, mae amrywiaeth o 
weithgareddau ar waith i fesur a gwerthuso ein gwaith ar lefel strategol, leol ac ysgol.  
Mae hyn yn cynnwys rhywfaint o'r gwaith a amlinellir yn yr adroddiad hwn, fel 
monitro cynnydd y broses o roi'r Dull Ysgol Gyfan ar waith fel mater o drefn, 
gweithgarwch gwerthuso a arweinir gan Iechyd Cyhoeddus Cymru a Llywodraeth 
Cymru a gwerthusiad annibynnol gan Ganolfan Wolfson. 
 
Yn 2022, gwnaethom gyhoeddi'r asesiad o werthusadwyedd3 ar gyfer y Dull Ysgol 
Gyfan er mwyn helpu i'w roi ar waith a'i werthuso.  Roedd yr adroddiad hwn yn 
awgrymu y dylid adolygu'r model rhesymeg wrth i'r rhaglen waith fynd rhagddi. I'r 
perwyl hwn, aeth Iechyd Cyhoeddus Cymru ati i gynnull rhanddeiliaid perthnasol ym 
mis Tachwedd 2023, i ystyried sefydlu'r naratif gwerthuso cyffredinol ar gyfer y Dull 
Ysgol Gyfan gan ddilyn dull model rhesymeg. Arweiniodd hyn at bennu'r nodau 
canlynol ar gyfer y dyfodol: 
 

1. Cyfathrebu rhwng pob ymchwilydd/gwerthuswr bob chwarter. 
2. Egluro'r cwestiynau ymchwil a gaiff eu hateb ar gyfer y rhaglen lawn a nodi 

unrhyw fylchau mewn gweithgarwch gwerthuso y bydd angen mynd i'r afael â 
nhw. 

3. Creu naratif cyffredinol gan ddwyn ynghyd pob un o'r llinynnau gwerthuso a 
model rhesymeg wedi'i ddiweddaru.  

4. Integreiddio'r cynnydd dros y flwyddyn nesaf yn rhaglen waith newydd 
Ysgolion Hybu Iechyd. 
 

 
3 Dull Gweithredu Ysgol Gyfan mewn perthynas â Iechyd Meddwl a Lles Emosiynol: asesiad o werthusadwyedd 

| LLYW.CYMRU 

https://www.llyw.cymru/dull-gweithredu-ysgol-gyfan-mewn-perthynas-iechyd-meddwl-lles-emosiynol-asesiad-o-werthusadwyedd
https://www.llyw.cymru/dull-gweithredu-ysgol-gyfan-mewn-perthynas-iechyd-meddwl-lles-emosiynol-asesiad-o-werthusadwyedd

Bydd eitem 3 uchod yn rhoi trosolwg o'r holl weithgareddau ymchwil a gwerthuso. 
Bydd y cynllun hefyd yn anelu at amlinellu sut y gellir monitro'r broses o roi'r Dull 
Ysgol Gyfan ar waith a'i effaith yn yr hirdymor fel rhan o raglen waith ysgolion Hybu 
Iechyd.    
 
Yn ogystal â hyn, mae llawer o waith eisoes yn mynd rhagddo y gellir adeiladu arno 
ac sy'n rhoi cipolwg inni ar lesiant ein plant a'n pobl ifanc a meincnod ar ei gyfer.   
 
Ym mis Ebrill, cyhoeddodd y Rhwydwaith Ymchwil Iechyd mewn Ysgolion adroddiad 
ar Arolwg Iechyd a Lles Myfyrwyr 2021/224.  Cwblhawyd yr arolwg ar-lein yn yr 
ystafell ddosbarth gan 123,204 o fyfyrwyr o flynyddoedd 7 i 11 mewn 202 o ysgolion 
(196 o ysgolion a gynhelir a chwe ysgol annibynnol), a dangosodd yr adroddiad y 
canlynol: 
 

• Symptomau iechyd meddwl ‘ychydig yn uwch’ ymysg bron hanner y dysgwyr (46 
y cant) a symptomau ‘uchel iawn’ ymysg bron chwarter (24 y cant) gan 
ddefnyddio'r Holiadur Cryfderau ac Anawsterau. Cynnydd o 39 y cant a 19 y cant, 
yn y drefn honno, yn 2019.  

• Roedd y ganran â symptomau iechyd meddwl uwch (h.y. o leiaf ‘ychydig yn 
uwch’) yn codi gydag oedran. Fodd bynnag, rhwng 2019 a 2021, cododd y 
ganran yn anghymesur yn y grwpiau oedran iau (blynyddoedd 7 ac 8) o gymharu 
â'r grwpiau oedran hŷn (blynyddoedd 9-11). 

• Roedd symptomau uwch yn fwy cyffredin ymysg merched na bechgyn, gyda'r 
bwlch hwn yn ehangu gydag oedran. Rhwng 2019 a 2021, cododd y ganran â 
symptomau uwch hefyd ymysg merched (o 44 y cant i 53 y cant) o gymharu â 
bechgyn (o 34 y cant i 36 y cant).  

• Roedd symptomau uwch yn fwy cyffredin ymysg dysgwyr o'r teuluoedd lleiaf 
cyfoethog, ond nid oedd unrhyw dystiolaeth bod y bwlch hwn wedi ehangu rhwng 
2019 a 2021.  

• Ar y cyfan, roedd 62 y cant o'r dysgwyr yn cytuno bod cymorth iechyd meddwl ar 
gael yn eu hysgol, i lawr o 67 y cant yn 2019. Roedd merched yn llai tebygol o 
gytuno bod cymorth ar gael o gymharu â bechgyn (59 y cant o gymharu â 66 y 
cant), gan ddangos mwy o ostyngiad ers 2019. Roedd y rheini mewn grwpiau 
oedran hŷn hefyd yn llai tebygol o gytuno bod cymorth ar gael.  

    
Er bod yr arolwg yn dangos bod y rhan fwyaf o bobl ifanc yn iach ac yn hapus â'u 
bywydau, dangosodd fod gostyngiad mewn canlyniadau cadarnhaol ar sawl 
dangosydd iechyd meddwl a llesiant, yn ogystal â bywyd ysgol, teulu a 
chymdeithasol, o gymharu â data a gasglwyd yn 2019, cyn pandemig COVID-19. Ar 
sawl un o'r dangosyddion hyn, roedd y gostyngiad mewn canlyniadau cadarnhaol yn 
fwy amlwg ymysg merched na bechgyn.  
 
Mae Llywodraeth Cymru yn awyddus i ehangu Rhwydwaith Ymchwil Iechyd mewn 
Ysgolion a'r Arolwg Iechyd a Lles Myfyrwyr i ysgolion cynradd ac mae wedi bod yn 
ariannu gwaith treialu i archwilio sut y gellir cyflawni hyn yn effeithiol.  Cyhoeddwyd 
yr adroddiad ar yr arolwg cyntaf i ysgolion cynradd a gynhaliwyd ar draws 

 
4 Data Cenedlaethol - Rhwydwaith Ymchwil Iechyd mewn Ysgolion (shrn.org.uk/cy/)  

https://www.shrn.org.uk/cy/data-cenedlaethol/

blynyddoedd ysgol 3-6 (h.y. disgyblion 7-11 oed) ym mis Hydref5. Casglwyd data 
hunangofnodedig ar-lein gan fyfyrwyr yn yr ystafell ddosbarth. Mae'r cyfartaleddau 
cenedlaethol yn seiliedig ar 32,606 o ymatebion gan 354 o ysgolion cynradd yng 
Nghymru, a gasglwyd rhwng mis Medi 2022 a mis Mawrth 2023. Cymerodd ysgolion 
mewn 21 allan o'r 22 o awdurdodau lleol ran. Roedd fersiwn derfynol yr arolwg yn 
cynnwys 19 o gwestiynau ar gyfer blynyddoedd 3 a 4, 28 o gwestiynau ar gyfer 
blwyddyn 5, a 33 o gwestiynau ar gyfer blwyddyn 6.  
 
Mae'r adroddiad yn cyflwyno canlyniadau cyffredinol, ynghyd â chanlyniadau yn ôl 
blwyddyn ysgol, rhywedd a chyfoeth teuluol (dim ond i ddysgwyr ym mlynyddoedd 
ysgol 5 a 6 y gofynnwyd iddynt), ynghyd â chrynodeb naratif byr. Dyma ddetholiad 
byr o'r canfyddiadau mewn perthynas ag iechyd meddwl a llesiant:  
 

• Mae Holiadur Fi a Fy Nheimladau yn adnodd wedi'i ddilysu sy'n cynnwys 16 o 
gwestiynau, gan asesu anawsterau emosiynol ac ymddygiadol. Ar y cyfan, 
nododd mwy na chwarter y dysgwyr (27 y cant) anawsterau emosiynol uwch, 
gyda 13 y cant yn nodi anawsterau emosiynol clinigol arwyddocaol posibl. 
Nododd tua 14 y cant o'r dysgwyr anawsterau ymddygiadol uwch, gydag 8 y cant 
yn nodi anawsterau ymddygiadol clinigol arwyddocaol posibl. 

• Ar gyfartaledd, roedd merched yn fwy tebygol o nodi anawsterau emosiynol o 
gymharu â bechgyn, ac roedd bechgyn yn fwy tebygol o nodi anawsterau 
ymddygiadol o gymharu â bechgyn. Fodd bynnag, dysgwyr a nododd nad oedd 
yr un gair yn eu disgrifio oedd fwyaf tebygol o nodi anawsterau emosiynol ac 
ymddygiadol.  

• Roedd dysgwyr o deuluoedd llai cyfoethog yn fwy tebygol o nodi anawsterau 
emosiynol ac ymddygiadol o gymharu â'r rheini o deuluoedd mwy cyfoethog. 
Roedd y patrwm yn ôl oedran yn llai clir.  

 
Dangosodd yr arolwg fod y rhan fwyaf o blant 7-11 oed yn iach ac yn hapus â'u 
bywydau. Fodd bynnag, nododd lleiafrif sylweddol anawsterau emosiynol a/neu 
ymddygiadol; profiad o fwlio; ymgysylltiad llai cadarnhaol â'r ysgol, staff a/neu 
ddysgwyr eraill; a phryderon ynghylch pontio i'r ysgol uwchradd.  
 
Bydd mynd i'r afael â rhai o'r materion hyn yn yr ysgol yn ffocws allweddol i 
wasanaethau cymorth cwnsela mewn ysgolion.  Mae cwnsela yn agwedd bwysig ar 
y cymorth a ddarparwn fel rhan o'r Dull Ysgol Gyfan.  Mae'n ofynnol i awdurdodau 
lleol gynnig darpariaeth resymol o wasanaethau cwnsela annibynnol ar gyfer plant a 
phobl ifanc rhwng 11 a 18 oed ar safle pob ysgol uwchradd a gynhelir ganddynt ac 
ar gyfer disgyblion ym Mlwyddyn 6 yr ysgol gynradd.  Dros y blynyddoedd diwethaf, 
rydym hefyd wedi gofyn i gomisiynwyr a darparwyr gwasanaethau cwnsela ehangu'r 
cymorth islaw'r trothwy blwyddyn 6 presennol i blant iau.  Mae Llywodraeth Cymru yn 
casglu data blynyddol gan awdurdodau lleol ar y gwasanaethau cwnsela a ddarperir 
ac yn cyhoeddi'r data hyn.  Cyhoeddwyd yr adroddiad diwethaf o'r fath ym mis 
Mawrth 2023 ar gyfer blwyddyn academaidd 2021/22 (caiff yr adroddiad ar flwyddyn 
academaidd 22/23 ei gyhoeddi ym mis Mawrth 2024).  Dangosodd y canlynol: 
 

 
5 Data Cenedlaethol - Rhwydwaith Ymchwil Iechyd mewn Ysgolion (shrn.org.uk/cy/) 

https://www.shrn.org.uk/cy/data-cenedlaethol/

• Bod 12,522 o blant neu bobl ifanc wedi cael gwasanaethau cwnsela yn 
2021/22, sef cynnydd o gymharu â'r 10,601 a gafodd gymorth yn y flwyddyn 
flaenorol. 

• Staff mewn ysgolion a staff addysg eraill oedd y math mwyaf cyffredin o 
atgyfeiriad, gan gyfrif am fwy na hanner yr holl atgyfeiriadau (56 y cant). 

• Roedd tua dwy ran o dair o'r plant a'r bobl ifanc a gafodd wasanaethau 
cwnsela yn 2021/21 yn ferched, ac roedd un rhan o dair ohonynt yn fechgyn.  

• Roedd 20 y cant o'r holl blant a phobl ifanc a gafodd wasanaethau cwnsela 
ym Mlwyddyn 10. 

• Gorbryder a phroblemau teuluol oedd y math mwyaf cyffredin o broblem ar 
gyfer plant a phobl ifanc a gafodd wasanaethau cwnsela. 

• Nid oedd angen i 87 y cant o'r plant a'r bobl ifanc gael atgyfeiriad pellach ar ôl 
cwblhau'r sesiynau cwnsela. 

 
Defnyddir YP Core (mesur deg eitem yw Young Person's CORE sydd wedi'i ddylunio 
i'w ddefnyddio gyda phobl ifanc 11-18 oed) i fesur gofid seicolegol a adroddir gan 
bobl ifanc, cyn ac ar ôl cael gwasanaethau cwnsela.  Roedd y gwelliant cyfartalog yn 
sgôr YP Core ymysg plant a phobl ifanc a gafodd wasanaethau cwnsela yn 2021/22 
yn amrywio o 3.8 yng Ngheredigion i 11.8 yng Nghastell-nedd Port Talbot. 
 
Rydym hefyd wrthi'n ystyried gwerthusiad ffurfiol o effaith gwasanaethau cwnsela, 
gan gynnwys datblygu papur sy'n crynhoi tystiolaeth allweddol o effeithiolrwydd ac 
effaith gwasanaethau cwnsela statudol mewn ysgolion ac yn y gymuned ar gyfer 
plant a phobl ifanc.  Bydd y papur hwn yn dwyn ynghyd ymchwil a gomisiynwyd yn 
flaenorol gan Lywodraeth Cymru sy'n cynnwys ffocws ar werthuso effaith 
gwasanaethau cwnsela ar blant a phobl ifanc, ynghyd â dadansoddiad ystadegol 
sy'n monitro gwybodaeth a ddarperir gan awdurdodau lleol am eu gwasanaethau 
cwnsela.  
 
Hefyd, mae ALlau yn darparu amrywiaeth o wybodaeth reoli i Lywodraeth Cymru i 
gefnogi'r cyllid grant uniongyrchol ar gyfer cymorth cwnsela (£2.1m yn 2023-24) y 
maent yn ei gael fel rhan o'r Dull Ysgol Gyfan.  Dangosodd y wybodaeth reoli hon 
fod 111,800 o sesiynau wedi'u darparu ar gyfer disgyblion ym mlwyddyn academaidd 
2022/23.  Mewn 12 o'r ALlau, mae cyfanswm o 3,092 o sesiynau wedi'u darparu i 
staff. 
 
Hefyd, darparodd pob un o'r 22 o ALlau gyfanswm y cwnselwyr (CALl) a oedd mewn 
swydd ar ddiwedd blwyddyn academaidd 2022-23. Roedd cyfanswm o 159.14 o 
gwnselwyr (CALl) mewn swydd. Mae'r nifer hwn wedi cynyddu ers yr adroddiad ar 
adolygiad 2019, pan oedd 110.7 o gwnselwyr mewn swydd. 
 
Mae nifer y disgyblion ar restrau aros ar ddiwedd blwyddyn academaidd 2022-23 wedi 
gostwng 17% ers 2019. 
 
Ym mis Gorffennaf 2023, yr amseroedd aros cyfartalog ar gyfer disgyblion ysgol 
gynradd oedd pedair wythnos neu lai yn naw o'r ALlau ac roeddent yn fwy na phedair 
wythnos mewn 11 o ALlau, ac nid oedd gan ddau ALl restrau aros. Ar gyfer disgyblion 
ysgol uwchradd, roedd yr amseroedd aros cyfartalog ar gyfer cwnsela yn bedair 
wythnos neu lai mewn 11 o ALlau ac yn fwy na phedair wythnos mewn 11 o ALlau.  

Yr amser aros hiraf oedd 60 wythnos a'r byrraf oedd wythnos. Nododd 13 o ALlau 
leihad yn yr amseroedd aros hiraf ac nododd 5 gynnydd o gymharu ag adolygiad 2019. 
 
Rydym hefyd yn darparu cyllid i gefnogi'r broses o ddarparu ymyriadau llesiant 
cyffredinol ac wedi'u targedu mewn ysgolion; hyfforddi athrawon ac aelodau eraill o 
staff ysgolion ar lesiant; a darparu cymorth ymroddedig i UCDau a phlant mewn 
Addysg Heblaw yn yr Ysgol, gan gydnabod ei bod yn debygol bod gan y garfan hon 
fwy o anghenion llesiant.  Yn ystod y flwyddyn bresennol, rydym wedi darparu £1.1m 
ar gyfer ymyriadau a hyfforddiant a £350,000 ar gyfer cymorth UCD/Addysg Heblaw 
yn yr Ysgol. 
 
Mae'r wybodaeth reoli a ddarparwyd gan ALlau ar gyfer blwyddyn academaidd 
2022/23 yn dangos bod amrywiaeth eang o hyfforddiant ac ymyriadau (gan gynnwys 
mewn UCDau, ysgolion ar gyfer disgyblion sydd ag Anawsterau Cymdeithasol, 
Emosiynol ac Ymddygiadol, ysgolion sy'n Seiliedig ar Adnoddau Arbenigol a 
darpariaethau eraill ar gyfer Addysg Heblaw yn yr Ysgol wedi cael eu defnyddio yn yr 
ALlau.  Ymysg y rhaglenni mwyaf amlwg a ariannwyd gan ALlau gan ddefnyddio 
arian grant Llywodraeth Cymru mae: 
 

• Cynorthwywyr Cymorth Llythrennedd Emosiynol 

• Rhaglen Osgoi'r Ysgol ar Sail Emosiynol 

• Ysgolion sy'n Ystyriol o Drawma 

• Ardal neu weithgareddau awyr agored (gan gynnwys gardd, rhandiroedd, 
ysgolion coedwig) 

• Cymorth Cyntaf Iechyd Meddwl neu Seicolegol 

• Chwarae Datblygiadol/Therapi Chwarae 

• Therapi ar sail Lego/Clwb Lego 

• Tymhorau Twf (rhaglenni addysg galar) 

• Gweithgarwch corfforol/chwaraeon 
 
Yn 2022/2023, aeth Iechyd Cyhoeddus Cymru ati i ddwyn ynghyd yr hyn a ddysgwyd 
o amrywiaeth o ddata i ddisgrifio camau cynnar rhoi'r Dull Ysgol Gyfan ar waith. 
Mae'r hyn a ddysgwyd hyd yma yn cynnwys y canlynol: 
 

• Mae ysgolion a rhanddeiliaid proffesiynol yn rhoi gwerth uchel i'r Dull Ysgol 
Gyfan.  

• Mae'r adborth gan Gydlynwyr Gweithredu yn awgrymu bod y broses o 
gyflwyno'r rhaglen wedi cyfrannu at waith i atgyfnerthu partneriaethau lleol ar 
draws sectorau. 

• Mae ysgolion wedi cydnabod y buddiannau posibl y mae'r dull yn ei gyflwyno 
o ran hybu iechyd meddwl a llesiant cadarnhaol i ddysgwyr a staff. 

• Roedd ysgolion yn teimlo eu bod yn cael cefnogaeth gan eu Cydlynwyr 
Gweithredu yn ystod y broses o hunanwerthuso a chynllunio camau 
gweithredu. 

• Nododd ysgolion fod galwadau croes ar gyfer eu blaenoriaethau gwahanol yn 
heriol. 

Yn 2023/2024, cyhoeddwyd adroddiad 6dysgu yn archwilio sut a pham y mae 
ysgolion wedi ymgysylltu â'r broses hunanwerthuso; gan ymchwilio i'r ffordd y 
defnyddiwyd y canllawiau a'r adnoddau ac i ba raddau yr oedd y gymuned ysgol 
gyfan wedi'i chynnwys. Y pethau y mae'n ymddangos eu bod yn gwneud 
gwahaniaeth i'r gallu i ymgorffori proses hunanwerthuso yn llwyddiannus yw: 

• Meithrin diwylliant sy'n gwerthfawrogi'r broses o nodi neu lle y gellir cymryd 
camau ategol i sicrhau'r effaith fwyaf a lleihau baich. 

• Cael arweinyddiaeth gref sy'n rhoi dull hunanwerthuso strwythuredig ar waith 
sy'n cyd-fynd â chynlluniau datblygu a gwella ysgolion. 

• Datblygu gweithgarwch ymgysylltu i ysgolion sy'n diwallu anghenion grwpiau 
gwahanol yng nghymuned yr ysgol. 

• Ystyried yr holl safbwyntiau wrth bennu blaenoriaethau ar gyfer gwella. 

• Pan gaiff blaenoriaethau eu nodi, gweithio drwy'r maes perthnasol cyfan fel 
cymuned ysgol cyn cytuno ar weithgarwch ymyrryd neu geisio cymorth 
allanol. 

• Datblygu gwelliant parhaus drwy gyfnewid gwersi a ddysgwyd a phrofiadau ag 
ysgolion eraill i feithrin dealltwriaeth a rennir o ddulliau hunanwerthuso.  

 
Cyhoeddir yr adroddiad dysgu diweddaraf yn 2023/2024 ac mae wedi archwilio'r 
modd y mae ysgolion wedi cynllunio camau gweithredu i amddiffyn a hybu llesiant 
meddyliol ac wedi eu rhoi ar waith. Mae'r canfyddiadau sy'n dod i'r amlwg yn dangos 
sut mae ysgolion wedi goresgyn heriau i lywio eu ffordd drwy doreth o ymyriadau a 
mentrau i ddewis yr hyn sydd orau iddynt. Hefyd, caiff y rolau, y cyfrifoldebau a'r 
adnoddau amrywiol sy'n cyfrannu at y gwaith o ddethol camau gweithredu, eu rhoi ar 
waith a'u deall, eu harchwilio, ynghyd â dylanwad diwylliant yr ysgol. 

 
Bydd y gwerthusiad yn parhau yn 2024/25 a bydd ei gam nesaf yn canolbwyntio ar 
archwilio'r Dull Ysgol Gyfan fel rhan o'r system ehangach ar lefel leol, ranbarthol a 
chenedlaethol, gan ddisgrifio rôl partneriaethau amlasiantaethol, gan gynnwys 
gwasanaeth Mewngymorth CAMHS. 
 
Wrth fesur effaith yn y dyfodol, mae sawl maes gweithgarwch yn mynd rhagddo neu 
wedi'i gynllunio y gallwn fanteisio arno, gan gynnwys: 
 

• Mae Iechyd Cyhoeddus Cymru yn cynnal gwerthusiad dulliau cymysg sy'n 
canolbwyntio ar y broses o roi'r Dull Ysgol Gyfan ar waith dros sawl cam, gan 
gynnwys hunanasesu anghenion a chryfderau; llunio cynllun gweithredu; a 
rhoi proses o weithio ym mhob rhan o'r system ar waith. Mae'r gwaith hwn yn 
defnyddio adborth gan ysgolion amrywiol ledled Cymru sydd eisoes wedi bod 
yn ymgysylltu â chydlynwyr gweithredu a'r gweithlu sy'n cefnogi'r ysgolion 
hyn. Mae'n datgelu'r hyn sy'n gweithio i bwy ac mewn pa amgylchiadau, er 
mwyn llywio'r broses barhaus o wella gweithgarwch ar lefel ysgol a gwneud 
unrhyw addasiadau sy'n angenrheidiol i gefnogi adnoddau. 
 

• Mae Canolfan Wolfson ar gyfer Iechyd Meddwl Plant yn cynnal gwerthusiad 
o'r Dull Ysgol Gyfan. Nod y gwerthusiad hwn yw archwilio cyfraniad y 
fframwaith statudol at wella iechyd meddwl a llesiant emosiynol pobl ifanc yng 

 
6 https://phw.nhs.wales/topics/promoting-individual-and-community-wellbeing/whole-school-
approach-to-emotional-and-mental-wellbeing-learning-report-welsh/ 

https://phw.nhs.wales/topics/promoting-individual-and-community-wellbeing/whole-school-approach-to-emotional-and-mental-wellbeing-learning-report-welsh/
https://phw.nhs.wales/topics/promoting-individual-and-community-wellbeing/whole-school-approach-to-emotional-and-mental-wellbeing-learning-report-welsh/

Nghymru, ac ystyried y broses o adfer ar ôl pandemig COVID-19. Bydd y 
gwerthusiad hefyd yn nodi i ba raddau y mae'r fframwaith wedi cyfrannu at 
newidiadau i'r system o arferion iechyd meddwl a llesiant o fewn ac o gwmpas 
ysgolion. Bydd y gwerthusiad yn mynd rhagddo hyd at 2025 ac mae'n 
cynnwys amrywiaeth o ddulliau ymchwilio i brosesau casglu data ar draws tair 
ffrwd waith: 
 

- Cyd-destun ymarfer presennol cyn y fframwaith ac ar ei ôl, 
- Y broses weithredu dros amser mewn ysgolion unigol, 
- Data ar iechyd meddwl a llesiant dysgwyr dros amser. 

 
Mae'r gwerthusiad wedi cwblhau'r cam cyntaf ac mae data o bob pecyn 
gwaith yn cael eu hadolygu er mwyn ystyried cyfraniad y fframwaith. Mae dau 
bapur ymchwil yn cael eu llunio: 
 
1. Papur yn archwilio data meintiol ar lesiant dysgwyr hyd at 2021 i ddarparu 

llinell sylfaen ar gyfer cyd-destun cyflwyno'r Fframwaith. 
2. Papur yn archwilio ymatebion cychwynnol y system i'r Fframwaith, gan 

amlinellu lle y gwelir a lle nas gwelir newidiadau cynnar a pham. 
 
Casgliad 
 
Rydym yn gobeithio y bydd yr adroddiad hwn yn ddefnyddiol i'r Pwyllgor a'i fod yn 
ategu ymrwymiad Llywodraeth Cymru yn y maes hwn.   
 
Mae llesiant yn rhan ganolog o ‘Genhadaeth ein Cenedl: safonau a dyheadau uchel i 
bawb’7.  Mae'n ategu pob agwedd ar ddysgu a thrwy fynd i'r afael ag effaith llesiant 
gwael, meithrin cydnerthedd a chefnogi ein plant a'n pobl ifanc pan fo angen, gallwn 
gael effaith ehangach o lawer gan gynnwys ar ymddygiad, presenoldeb a 
chyrhaeddiad.   
 
O ran ymddygiad, mae angen i bolisi gael ei fframio yn nhermau cefnogi'r unigolyn 
ac ystyried problemau ymddygiadol fel un o symptomau problemau llesiant sylfaenol.  
Y consensws cyffredinol yw bod achosion o ymddygiad heriol (ac ymosodol 
weithiau) wedi cynyddu ers y pandemig. Mae gan fwy o bobl ifanc broblemau iechyd 
meddwl neu lesiant ac ni allant hunanreoli. Felly, mae'n bwysig bod dulliau cefnogol 
o wella ymddygiad disgyblion yn cael eu hystyried yn hanfodol i wella llesiant a 
dysgu dysgwyr a staff yn ein hysgolion. Maent yn elfennau allweddol o'r diwygiadau i 
fynd i'r afael ag anghydraddoldebau addysgol a oedd eisoes ar waith yng Nghymru 
cyn y pandemig. 
 
Mae llesiant hefyd yn rhan ganolog o'n canllawiau newydd ar bresenoldeb – Perthyn, 
Ymgysylltu a Chyfranogi, sy'n nodi dulliau i helpu ymarferwyr a phartneriaid i wella 
ymgysylltiad a phresenoldeb dysgwyr. Maent yn cydnabod yr achosion sy'n 
gorgyffwrdd sy'n sail i absenoldeb dysgwyr a/neu eu hymddieithriad o addysg, gan 
gynnwys iechyd meddwl a llesiant.  Dyna pam y bydd angen i'r Tasglu Presenoldeb 
Cenedlaethol amlasiantaethol, a gyhoeddwyd gan Weinidog y Gymraeg ac Addysg 
ym mis Hydref, ynghyd â'r canllawiau cyhoeddedig, sicrhau bod llesiant yn rhan 

 
7 Cenhadaeth ein Cenedl: safonau a dyheadau uchel i bawb [HTML] | LLYW.CYMRU 

ganolog o'i waith wrth iddo geisio darparu cyfeiriad strategol, pennu blaenoriaethau a 
nodi camau gweithredu pendant er mwyn sicrhau gwelliannau i gyfraddau 
presenoldeb ac ailennyn diddordeb dysgwyr.  
 
Yn 2023, gwnaethom hefyd ddarparu cyllid ar gyfer prosiect peilot Hyrwyddwyr 
Cyrhaeddiad a ddarparwyd gan yr Academi Genedlaethol ar gyfer Arweinyddiaeth 
Addysgol.  Nod y peilot oedd archwilio ffyrdd o leihau effaith tlodi ar gyrhaeddiad 
dysgwyr drwy fanteisio ar y wybodaeth a'r profiad sy'n bodoli yn ein hysgolion ac 
ymysg ein harweinwyr ysgolion sydd wedi cyflawni llwyddiant parhaus yn y maes 
hwn i gefnogi arweinwyr eraill sydd ar gam cynharach o'r daith.  Dangosodd y 
gwerthusiad o'r prosiect fod dysgu proffesiynol cydweithredol wedi cael effaith 
sylweddol ar arweinyddiaeth, darpariaeth ac ymarfer ac, yn bwysig, bod llesiant staff 
a phlant yn cael ei gefnogi'n well drwy'r dull hwn.  
 
Wrth gloi, mae hefyd yn werth nodi, er bod yr ysgol yn bwysig, mai dim ond un rhan 
ydyw o system ehangach o lawer y mae angen iddi weithredu'n effeithiol er mwyn 
sicrhau bod plant a phobl ifanc y mae angen cymorth arnynt yn gallu cael y cymorth 
hwnnw mewn modd priodol ac amserol.  Mae hefyd yn werth nodi bod ysgolion yn 
fannau prysur lle rhoddir blaenoriaeth i addysg.  Nid canolfannau ‘trin iechyd 
meddwl’ ydynt ac ni ddylid rhoi'r baich hwnnw arnynt felly, ond yn hytrach maent yn 
un o'r mannau gwerthfawr hynny ym mywyd plentyn sy'n darparu amgylchedd 
llesiant ac sy'n lle i feithrin cydberthnasau da, llawn ymddiriedaeth. 
 
Mewn perthynas â hyn, mae fframwaith NYTH/NEST8 yn ategu'r Fframwaith gyda'r 
nod o ymgorffori dull system gyfan ar gyfer gwasanaethau iechyd meddwl a llesiant i 
fabanod, plant a phobl ifanc. Nod ein proses o lywodraethu NYTH/NEST yw meithrin 
egwyddorion system gysylltiedig.  Rydym yn datblygu proses o adrodd yn flynyddol 
ar NYTH/NEST a fydd yn rhoi'r wybodaeth ddiweddaraf am y broses o weithredu 
NYTH/NEST yn genedlaethol ac yn rhanbarthol.    
 
Mae adnodd Hunanasesu a Gweithredu NYTH/NEST wedi'i lunio ar y cyd a chaiff ei 
dreialu gan ddeg sefydliad a'i gwblhau'n derfynol ar ôl cael adborth ganddynt. 
Cynhelir y digwyddiad lansio ym mis Chwefror.  Hefyd, mae hyfforddiant ar 
NYTH/NEST a hawliau plant wedi'i lunio ar y cyd â swyddfa Comisiynydd Plant 
Cymru, BIPAB a phobl ifanc. Mae'n cael ei dreialu ar hyn o bryd a chaiff ei gwblhau'n 
derfynol ar ôl cael adborth. Bydd ar gael i bob sector ar wefan Y Tŷ Dysgu AaGIC.   

